
GOUVÈNÈ HOCHUL ANONSE PLIS KE 8 MILYON CHÈK REMBOUSMAN 
ENFLASYON YO VOYE PA LAPÒS A TAN POU FÈT AKSYON DEGRAS LA  

  
Avèk plis pase 8.2 milyon dola ranbousman enflasyon ki distribiye, Gouvènè a 

respekte angajman li pou mete plis lajan nan pòch Nouyòkè yo  
  
  
Gouvènè Kathy Hochul anonse jodi a ke yo te voye 8.2 milyon chèk pa lapòs bay 
Nouyòkè ki kalifye yo nan kad premye pwogram Chèk Ranbousman Enflasyon (Inflation 
Refund Check) eta a.  
  
"Jodi a make jou ke yo voye plis pase 8.2 milyon chèk ranbousman enflasyon pa lapòs, 
sa ki remete lajan nan pòch moun atravè eta a", Gouvènè Hochul te deklare. "Nou te 
respekte angajman nou pou nou te bay yon soulajman enpòtan pou Nouyòkè k ap 
travay di yo, epi n ap kontinye, chak jou, chèche plis opòtinite pou nou fè fas ak defi 
abòdablite kontinyèl nasyon an."  
  
Gouvènè Hochul te garanti inisyativ Chèk Ranbousman Enflasyon an nan Bidjè Eta a 
pou ane fiskal 2026 la. Se yon pwogram inik nan listwa eta a — li bay 2.2 milya dola 
nan èd finansye dirèk san restriksyon pou plis pase 8.2 milyon Nouyòkè.  
  
Pandan de dènye mwa yo, yo te voye chèk ranbousman enflasyon jiska 400 dola pa 
lapòs bay moun ki satisfè kritè kalifikasyon yo. Faz prensipal pou voye chèk an gwo 
kantite a fini kounye a. Sepandan, y ap kontinye voye chèk yo pa lapòs an ti kantite nan 
semèn k ap vini yo pandan Depatman Taks Eta a ap detèmine ke gen lòt kontribyab ki 
kalifye.  
  
Men yon detay sou kantite chèk ak montan ki ale nan chak rejyon nan eta a:  
  

Chèk Ranbousman Enflasyon - Bidjè Adopte  
    

    

  
Benefisyè 
yo  

Benefis Total 
($M)  

    

Western NY  585,000  152.7      

Finger Lakes  513,000  134.3      

Southern Tier  251,000  66.7      



Central New 
York  321,000  83.8  

    

Mohawk Valley  198,000  52.4      

North Country  156,000  42.4      

Capital Region  475,000  122.8      

Mid-Hudson  924,000  234.2      

New York City  3,536,000  828.8      

Long Island  1,251,000  316.4      

Tout  8,210,000  2,035      

  
Chèk Ranbousman Enflasyon yo se yon eleman kle nan Ajanda Abòdablite Gouvènè a. 
Lòt eleman yo gen ladan:  

• Redui taks pou klas mwayèn lan nan nivo ki pi ba depi 70 an;  
• Ogmante Kredi Taks pou Timoun Nouyòk yo jiska 1,000 dola pou chak timoun, 

epi;  
• Asire tout fanmi yo jwenn manje gratis nan lekòl pou yo ekonomize anviwon 

1,600 dola pou chak timoun.  
  
Pou plis enfòmasyon sou Ajanda Abòdablite Gouvènè a, gade:  
https://www.governor.ny.gov/programs/making-new-york-state-more-affordable  
  
Pou plis enfòmasyon sou Chèk Ranbousman Enflasyon, gade:  
https://www.tax.ny.gov/pit/inflation-refund-checks.htm  

